
Osservaturi (1): LE

Laqgha Kongunta tal-Pjattaforma tal-UE dwar it-Telf u |-Hela tal-lkel (FLW) u |-Panel ta¢-
Cittadini Ewropej

1. Merhba u introduzzjoni fis-sessjoni ta’ feedback mill-President: Klaus Berend, Direttur
Sikurezza alimentari, sostenibbilta, u innovazzjoni

I1-President fetah is-sessjoni billi laga’ lill-parte¢ipanti ghal-laqgha kongunta tal-Panel ta¢-Cittadini
Ewropej u tal-Membri tal-Pjattaforma tal-UE dwar it-Telf u |-Hela tal-lkel (FLW). II-President
irringrazzja lill-membri tal-Panel ta¢-Cittadini Ewropej talli pprovdew rakkomandazzjonijiet biex
jghinu jzidu l-azzjoni kontra I-hela tal-ikel fl-UE. Il-President irrefera ghall-adozzjoni, mill-
Kummissjoni Ewropea, tal-proposta legizlattiva 1i tistabbilixxi miri ghat-tnaqqis tal-hela tal-ikel i
ghandhom jintlahqu mill-Istati Membri sal-2030 u ghall-pubblikazzjoni ta’ rapport tac-¢ittadini
flimkien mal-valutazzjoni tal-impatt li takkumpanja I-proposta. Fir-rapport, il-Kummissjoni Ewropea
pprovdiet il-perspettiva taghha dwar ir-rakkomandazzjonijiet tac¢-¢ittadini u indikat kif dawn ikunu
jappoggaw il-hidma generali taghha dwar il-hela tal-ikel u jservu bhala gwida biex jghinu lill-Istati
Membri jilhqu I-miri tal-gejjieni.

2. Introduzzjoni mill-moderatur
Il-moderatur laga’ lill-parte¢ipanti li nghaqdu online u fi Brussell u pprezenta 1-agenda tal-laqgha.

3. Kummenti tal-ftuh (filmat) minn Sandra Gallina, Direttur Generali, DG Sahha u Sikurezza
Alimentari

Fil-kummenti tal-ftuh taghha, id-Direttur Generali Gallina elaborat fuq il-proposta legizlattiva tal-
Kummissjoni Ewropea u enfasizzat ir-rilevanza tar-rakkomandazzjonijiet tac-cittadini ghall-
prevenzjoni tal-hela tal-ikel fl-UE. Ir-rakkomandazzjonijiet tac¢-c¢ittadini huma riflessi fil-miri
vinkolanti mressqga fil-proposta legizlattiva, li, meta tigi adottata, se tirrikjedi li 1-Istati Membri jiehdu
approc¢ integrat, li jinvolvi lill-atturi ewlenin kollha fit-tehid ta’ azzjoni biex jipprevjenu l-hela tal-ikel,
u li jappoggaw it-tibdil fl-imgiba tal-konsumatur. Hija nnotat it-talba tac¢-¢ittadini ghall-istabbiliment
ta’ katina tal-provvista alimentari gusta u ekwa u l-appogg ghad-donazzjoni tal-ikel madwar I-UE kif
ukoll I-importanza tal-monitoragg tal-hela tal-ikel u l-inkoraggiment ta’ impenji mill-operaturi tan-
negozju tal-ikel biex inaqqgsu I-hela tal-ikel permezz, fost I-ohrajn, tal-Kodici ta’ Kondotta dwar Prattiki
Responsabbli tan-Negozju u I-Kummer¢jalizzazzjoni tal-Ikel.

4. Kummenti mid-Direttorat Generali ghall-Komunikazzjoni

Richard Kiihnel, Direttur tar-Rapprezentanza u 1-Komunikazzjoni fl-Istati Membri, enfasizza I-valur ta’
din il-laggha kongunta bhala opportunita ghall-Kummissjoni Ewropea u ghall-membri tal-pjattaformi
biex jaghtu feedback li¢c-¢ittadini dwar ir-rakkomandazzjonijiet taghhom. R. Kiihnel iddikjara li t-
thejjija tac-Ciklu 1i jmiss tal-panels ta¢-Cittadini ghadha ghaddejja u informa li 1-pjattaforma ta’
involviment tac-¢ittadini dalwagqt se tkun disponibbli online.

5. Prezentazzjoni tar-rakkomandazzjonijiet tal-Panel ta¢-Cittadini Ewropej dwar il-hela tal-ikel
u l-iskambju mal-membri tal-panel (blokka tematika I: Kooperazzjoni fil-katina tal-valur tal-
ikel: Mill-ghalqa sal-platt) (PDF)


https://food.ec.europa.eu/system/files/2023-11/fw_eu-platform_20231107_pres-01.pdf

Ir-rapprezentanti tal-Panel ta¢-Cittadini Ewropej li kienu hadmu fuq il-Blokka Tematika 1 ipprezentaw
ir-rakkomandazzjonijiet 1-7 segwiti minn skambju ta’ fehmiet mal-membri tal-panel li jinkludu
rapprezentanti mill-Kummissjoni Ewropea (DG Sahha u Sikurezza Alimentari - SANTE u DG
Agrikoltura— AGRI), il-Ministeru Fran¢iz tal-Agrikoltura u s-Sovranita tal-1kel, is-COPA COGECA u
I-FEBA.

Id-DG SANTE rringrazzja lié-¢ittadini ghar-rakkomandazzjonijiet taghhom, filwaqt li talab 1-
involviment attiv tal-atturi kollha fil-prevenzjoni tal-hela tal-ikel u fit-tishih tal-kollaborazzjoni fil-
katina tal-provvista tal-ikel. Approc¢ integrat bhal dan huwa rifless fl-obbligi stabbiliti fil-legizlazzjoni
tal-UE dwar l-iskart u mtenni fil-proposta legizlattiva tal-Kummissjoni Ewropea li tistabbilixxi miri
ghat-tnaqqis tal-hela tal-ikel. 1d-DG SANTE pprovda kummenti dwar ir-rakkomandazzjonijiet tac-
¢ittadini, b’enfasi fuq ir-rakkomandazzjonijiet 3, 4, 5 u 6.

Il-legizlazzjoni tal-UE dwar I-iskart (id-Direttiva Qafas dwar I-Iskart) diga tirrikjedi li 1-Istati Membri
jheggu d-donazzjoni tal-ikel u I-proposta legizlattiva tal-Kummissjoni Ewropea ghandha tipprovdi
appogg u tixpruna din il-prattika madwar I-UE, u b’hekk tghin biex I-ikel zejjed ikun disponibbli ghal
dawk fil-bzonn. II-Kummissjoni Ewropea tat ukoll ghotjiet (ghal azzjoni) finanzjarji lill-Federazzjoni
Ewropea tal-Banek tal-l1kel (FEBA), fl-ambitu tal-Programm tas-Suq Uniku, biex tappogga 1-bini tal-
kapacitajiet tal-banek tal-ikel. Fir-rigward tal-iffacilitar tal-kondivizjoni tad-data u tal-ahjar prattiki, il-
Kummissjoni Ewropea spjegat li I-Pjattaforma tal-UE dwar I-FLW u network ta’ rizorsi digitali, il-Hub
tal-UE ghall-Prevenzjoni tat-Telf u I-Hela tal-Ikel, gew stabbiliti biex jindirizzaw din il-htiega. Barra
minn hekk, i¢-Centru Kongunt tar-Ri¢erka tal-Kummissjoni Ewropea zviluppa qafas ta’ evalwazzjoni
biex jghin lill-atturi kollha jivvalutaw l-effettivita tal-inizjattivi ghall-prevenzjoni tal-hela tal-ikel,
inkluz kalkulatur biex jigu kkwantifikati 1-impatti relatati. In-networks tal-bliet bhall-EUROCITIES, il-
Patt tal-Politika Urbana tal-Tkel ta’ Milan, u 1-ICLEI (Gvernijiet lokali ghas-sostenibbilta) joperaw
varjeta ta’ programmi bejn il-pari mmirati lejn il-bliet. Fir-rigward tad-data dwar il-livelli tal-iskart tal-
ikel, il-legizlazzjoni tal-UE dwar l-iskart tirrikjedi li I-Istati Membri jimmonitorjaw il-livelli tal-iskart
tal-ikel f’kull stadju tal-provvista tal-ikel skont metodologija komuni ta’ kejl u jirrapportaw is-sejbiet
lill-Ufficcju tal-Istatistika tal-UE, EUROSTAT. Fl-ahhar nett, l-involviment tac¢-¢ittadini huwa suggett
li fil-futur jista’ jigi inkluz fl-agenda tal-Pjattaforma tal-UE dwar I-FLW sabiex il-membri jkunu jistghu
jagsmu u jitghallmu mill-esperjenza ta’ xulxin.

Id-DG AGRI rringrazzja wkoll li¢-¢ittadini ghar-rakkomandazzjonijiet taghhom u kkummenta li r-
rakkomandazzjonijiet tac-cittadini 1, 2 u 7 jindirizzaw is-sostenibbilta tal-ikel b’mod aktar generali u li
r-rabta bejn il-ktajjen tal-provvista lokali, stagunali u qosra mat-thaqqis tal-hela tal-ikel ghadha ma
ntweriex per se. Ir-rakkomandazzjonijiet tac-cittadini jirriflettu l-hsieb generali tal-Kummissjoni
Ewropea dwar is-sostenibbilta tal-ikel, filwaqt li jizguraw li jitgiesu d-dimensjonijiet rilevanti kollha.
Id-DG AGRI fakkar fl-importanza tar-regoli tas-suq intern u heggeg programmi regjonali, mizuri
territorjalizzati, u sistemi tal-ikel. 1d-DG AGRI semma li xi Stati Membri inkludew appogg ghas-swieq
lokali u I-ktajjen tal-provvista qosra fil-pjanijiet strategici nazzjonali taghhom fl-ambitu tal-Politika
Agrikola Komuni (PAK) u indika li ma hemm |-ebda indikatur operazzjonali fil-pjanijiet strategici tal-
PAK li se jippermetti I-monitoragg tal-isforzi lejn it-tnaqqis tat-telf u I-hela tal-ikel. 1d-DG AGRI
enfasizza li kull attur fil-katina tal-provvista tal-ikel ghandu jagdi rwol, li jindika li 1-miri proposti ghat-
tnaqgis tal-hela tal-ikel bhalissa ma jinkludux il-produzzjoni primarja. B’referenza ghar-
rakkomandazzjonijiet 5 u 6, id-DG AGRI enfasizza l-importanza tal-involviment tal-partijiet
ikkoncernati fl-izvilupp tal-politika tal-UE dwar I-ikel u l-agrikoltura, filwaqt li ddikjara li |-
Kummissjoni Ewropea se tniedi djalogu strategiku biex tiddiskuti 1-futur tal-agrikoltura fl-UE.
B’referenza ghar-rakkomandazzjoni dwar il-Prattiki Kummercjali Ingusti (UTP), id-DG AGRI informa
li I-UTPs huma mmonitorjati mill-grib mill-awtoritajiet tal-infurzar tal-Istati Membri u li I-ghoti tad-

derogi mir-regoli tal-kompetizzjoni favur il-bdiewa, l-elaborazzjoni tal-ftehimiet ta’ sostenibbilta u
mizuri ohra mehuda biex jappoggaw lill-organizzazzjonijiet tal-produtturi jappoggaw lill-bdiewa fis-
setgha ta’ negozjar taghhom ma’ atturi ohra fil-katina tal-provvista tal-ikel. Fil-qosor, ir-
rakkomandazzjonijiet tac-¢ittadini huma konformi kemm mal-pjanijiet kurrenti kif ukoll mal-pjanijiet
futuri tal-Kummissjoni Ewropea.

II-Ministeru Fran¢iz tal-Agrikoltura u s-Sovranita tal-1kel irringrazzja lic-¢ittadini ghall-hidma u
ghar-rakkomandazzjonijiet taghhom 1i jappoggaw l-orjentazzjonijiet mehuda fil-livell nazzjonali,
b’mod partikolari d-dimensjoni territorjali. Permezz tal-holgien ta’ “progetti tal-ikel territorjali” fi
Franza, qed jinghata appogg ghall-istabbiliment tal-bdiewa, tal-ktajjen tal-provvista qosra u tal-
provvista ta’ ikel sostenibbli u ta’ kwalita gholja fil-canteens. Bhalissa hemm 430 progett bhal dawn,
elaborati permezz ta’ azzjoni kollettiva u 1-prevenzjoni tal-hela tal-ikel hi wahda mid-dimensjonijiet li
jistghu jigu indirizzati. Barra minn hekk, hemm networks, li huma ffokati bis-shih fuq il-prevenzjoni
tal-hela tal-ikel fi Franza (REGAL). Fir-rigward tal-in¢entivi finanzjarji ghad-donazzjoni tal-ikel, ir-
regoli fiskali fi Franza jippermettu krediti tat-taxxa korporattiva sa 60 % tal-valur kontabilistiku nett
tal-ikel moghti b’donazzjoni. Barra minn hekk, il-legizlazzjoni tirrikjedi 1i ¢erti partijiet ikkoncernati
jistabbilixxu ftehimiet ta’ shubija mal-banek tal-ikel ghad-donazzjoni ta’ ikel Zejjed kif ukoll pjan ta’
gestjoni biex tigi zgurata 1-kwalita tal-ikel moghti b’donazzjoni. Il-Ministeru Franciz enfasizza I-
importanza li titgajjem kuxjenza dwar il-konsum ta’ prodotti stagunali bnini, filwaqt li ddikjara li 1-
edukazzjoni dwar I-ikel u t-toghma hija inkluza fil-kurrikulu skolastiku u I-wiri ta’ informazzjoni dwar
l-istagjonalita tal-frott u tal-hxejjex jista’ ikun mehtieg fil-futur fi hwienet ta’ erja tal-wic¢ akbar minn
400 m?,

II-COPA COGECA rringrazzjat lic-¢ittadini ghar-rakkomandazzjonijiet komprensivi u nnotat li huma
kienu rrikonoxxew li I-bdiewa ma ghandhom I-ebda interess li jahlu I-ikel prodott u 1i hemm zbilan¢
fis-sahha tas-suq. II-COPA Fir-rigward tar-rakkomandazzjoni 1, il-COPA COGECA laqghet is-
suggerimenti li saru biex il-produtturi jinghataw is-setgha u jitnaqqas l-izbilan¢ tas-sahha fil-katina tal-
valur tal-ikel permezz ta’ monitoragg u infurzar ahjar tad-Direttiva dwar il-PKZ. 1I-COPA COGECA
esprimiet thassib fir-rigward tar-rakkomandazzjoni li jintuza 1-eqreb produttur possibbli, peress li dan
jista’ jkun f’kunflitt mar-regoli tal-kompetizzjoni u jista’ ma jgibx ir-rizultati mixtieqa. II-COPA
COGECA laqghet l-isforzi biex jigi promoss il-bejgh dirett ta’ frott u hxejjex “koroh” u enfasizzat 1-
importanza tal-istandards tal-kummer¢jalizzazzjoni, li huma 1-“lingwa komuni” tas-suq, biex b’hekk
tigi zgurata kwalita gholja u jigu evitati distorsjonijiet tas-suq, u ¢¢arat 1i dawn ma japplikawx ghall-
bejgh dirett. II-COPA COGECA offriet ezempji ta’ inizjattivi li flhom huma involuti 1-bdiewa u I-
kooperattivi agrikoli bhal programm pilota Ungeriz, li jghaqqad 1-Assoc¢jazzjoni Ungeriza tal-Banek
tal-1kel u s-suq tal-operaturi ta’ Budapest sabiex jinstabu hwienet ghall-frott u I-hxejjex “koroh”. Jezisti
progett simili fin-Netherlands, bi trasformazzjoni tal-frott u I-hxejjex “koroh” f’ikel ipprocessat. Fir-
rigward tar-rakkomandazzjoni 2, il-COPA COGECA appoggat il-promozzjoni tal-prodotti lokali peress
li dan igarreb lill-bdiewa mal-konsumaturi u jista’ jghin biex jinbena apprezzament ghall-valur tal-ikel
(bi progetti bhal dawn li jezistu fl-ltalja, fl-Awstrija, fil-Finlandja ec¢.). Fir-rigward tar-
rakkomandazzjoni 7, il-COPA COGECA enfasizzat il-htiega 1i jigi ddefinit x’inhu ikel stagunali u
lokali.

II-FEBA rringrazzjat lic-¢ittadini ghar-rakkomandazzjonijiet taghhom u ffukat fuq id-donazzjoni tal-
ikel b’mod partikolari f’kuntest li fih id-donazzjoni ta’ ikel zejjed ged tonqos filwaqt li hemm domanda
dejjem akbar ghall-ikel mill-organizzazzjonijiet tal-karita, minhabba ghadd dejjem akbar ta’ persuni fil-
bzonn, u 1-kostijiet operazzjonali tal-banek tal-ikel ged jizdiedu (minhabba l-inflazzjoni u z-zieda fil-
kostijiet tal-energija marbuta mal-gwerra tal-aggressjoni tar-Russja kontra I-Ukrajna). ll-banek tal-ikel
qed jindirizzaw hafna mill-ogsma enfasizzati mir-rakkomandazzjonijiet tac-¢ittadini, b’mod partikolari



I-htiega ta’ appogg finanzjarju, ghodod digitali u I-gbir u I-kondivizjoni tad-data. Ir-
rakkomandazzjonijiet tac-c¢ittadini gew kondivizi u diskussi man-network, gew organizzati skambji
bejn il-pari biex jigi kondiviz 1-gharfien dwar il-politiki nazzjonali, u gew organizzati wkoll zjarat biex
jiffacilitaw 1-iskambju tal-gharfien mal-banek tal-ikel barra mill-UE (ez. il-Moldova). II-FEBA
organizzat ukoll laqgha mal-membri taghha dwar l-uzu ta’ ghodod digitali, li saret f" Dublin. [I-FEBA
assigurat ukoll li¢c-¢ittadini 1i I-hidma biex tigi ffacilitata d-donazzjoni tal-ikel kienet ghadha ghaddejja
u se tigi segwita, u ghamlet referenza ghal diskussjonijiet f’dan ir-rigward li saru fil-Konvenzjoni
Annwali taghha kif ukoll il-valutazzjoni li ghaddejja mill-Pjattaforma tal-UE dwar I-FLW rigward I-
isfidi u l-opportunitajiet relatati mad-donazzjoni tal-ikel.

Wara din I-ewwel twegiba mill-membri tal-panel ghar-rakkomandazzjonijiet tac-¢ittadini, il-moderatur
stieden lill-partecipanti tal-laggha biex jaghmlu mistogsijiet (online u offline). Cittadin stagsa jekk
pajjizi ohra minbarra Franza ghandhomx sistema ta’ inc¢entivi fiskali ghad-donazzjonijiet tal-ikel. 1d-
DG SANTE wiegeb li pajjizi bhall-Portugall, I-Italja u Spanja japplikaw mizuri bhal dawn u li 1-linji
gwida dwar id-donazzjoni tal-ikel, adottati mill-Kummissjoni Ewropea fl-2017, jinkludu tagsima dwar
I-in¢entivi fiskali applikati dak iz-zmien fI-UE. II-FEBA kkonfermat li I-pajjizi msemmija hawn fuq
japplikaw incentivi fiskali favur id-donazzjonijiet tal-ikel u ziedet li 1-aggustamenti tal-VAT biex jitgies
il-valur ekonomiku mnaqgas tal-ikel li jinghata b’donazzjoni huma importanti wkoll, hija mizura fiskali
ohra li tista’ tintuza mill-1stati Membri. Minbarra l-in¢entivi fiskali, xi pajjizi, bhall-1talja, issimplifikaw
il-proceduri amministrattivi ghad-donazzjoni tal-ikel mill-operaturi tan-negozju tal-ikel (meta mgabbla
ma’ dawk mehtiega ghall-qerda tieghu jew ghal uzi ohra ta’ ikel zejjed). Il1-Ministeru Fran¢iz kompla
jghid li, b’mod parallel mal-inc¢entivi fiskali, hemm appogg ghall-organizzazzjonijiet tal-karita i
jippermettilhom jacéessaw direttament prodotti bnini u ta’ kwalita (I-inizjattiva “Ikel ahjar ghal
kulhadd”, li ghaliha f1-2024 se jigu allokati EUR 100 miljun).

I1-Koalizzjoni Internazzjonali dwar il-Hela tal-lkel indikat — lill-Pjattaforma tal-UE dwar I-FLW
izda wkoll b’mod partikolari 1lid-DG AGRI — li huwa importanti li l-impatt tal-kwalita tal-ikel u I-
lokalita kif ukoll il-ktajjen tal-provvista qosra jintrabtu mal-effett 1i dawn jista’ jkollhom fuq il-hela tal-
ikel fil-katina kollha tal-valur tal-ikel minhabba n-nuqqas ta’ gharfien f’dan il-gasam. 1d-DG AGRI
wiegeb li 1-Kummissjoni Ewropea bhalissa qed twettaq ricerka f’dan il-qasam u hemm bzonn ta’
skambju kontinwu ta’ informazzjoni bejn il-partijiet ikkoncernati kollha dwar Kif is-sistemi tal-ikel
lokali jistghu jghinu fl-indirizzar tat-telf u tal-hela tal-ikel, u b’hekk jigu indirizzati wkoll I-isfidi ghas-
sigurta tal-ikel, filwaqt li jigu rrispettati r-regoli li jirregolaw is-suq intern (jigifieri 1-htigijiet “lokali”
jridu jigu definiti bir-reqqa u ma jigux assimilati ma’ dawk “nazzjonali”). Id-DG AGRI sahaq ukoll 1-
importanza li wiehed jithem il-fatturi ewlenin tal-imgiba tal-konsumatur fir-rigward tal-hela tal-ikel u
r-rwol ta’ fatturi ohra bhall-hin allokat ghall-ippjanar u t-thejjija tal-ikliet, I-apprezzament, |-gharfien
dwar l-ikel, ec¢c¢.

Cittadin stagsa jekk hemmx possibbilta li tigi zviluppata r-rabta bejn il-ligi tal-kompetizzjoni u tinghata
prijorita lill-produtturi lokali. 1d-DG AGRI wiegeb li s-suq uniku tal-UE jizgura I-moviment liberu tal-
prodotti, tal-persuni, tas-servizzi u tal-kapital, u jgib hafna benefic¢ji ghac-¢ittadini. I1-kompetizzjoni
trid tkun gusta, u ghalhekk miftuha u trasparenti. Ma huwiex possibbli, perezempiju, li jinholqu obbligi
li jiffavorixxu I-produzzjoni nazzjonali fuq dik ta’ Stati Membri ohra jew ta’ shab kummerc¢jali. F’dan
ir-rigward, id-DG AGRI enfasizza 1-importanza tar-rakkomandazzjoni dwar il-monitoragg u 1-infurzar
tad-Direttiva dwar il-PKZ u spjega wkoll li 1-applikazzjoni tar-regoli tal-kompetizzjoni ghall-inizjattivi
kollettivi li jippromwovu s-sostenibbilta fil-ktajjen tal-provvista tal-ikel giet ¢carata. Il-ktajjen tal-
provvista lokali u qosra jistghu jigu ffavoriti permezz tal-pjanijiet strategici tal-PAK u I-isfida hija li
dawn jigu zviluppati, jigu evitati approc¢¢i nazzjonalisti u li wiehed jara li dawn jaqdu r-regjuni bl-ahjar
mod possibbli.



Il-moderatur stieden li¢-¢ittadini 1i jaghmlu parti mill-panel biex jaghmlu dikjarazzjonijiet qosra u tal-
ghelugq. I¢-¢ittadini ddikjaraw li laqghu I-progress li sar fir-rigward tar-rakkomandazzjonijiet proposti,
perezempju, il-prijoritizzazzjoni tal-gbir tad-data, l-in¢entivi fiskali ghad-donazzjoni tal-ikel, I-
inkoraggiment tal-kondivizjoni ta’ prattiki tajbin madwar I-UE, u s-sensibilizzazzjoni akbar kemm dwar
il-pjattaforma tal-UE dwar I-FLW Kif ukoll dwar ir-rwol ta¢-¢ittadini biex imexxu 1-bidla. Ir-rwol tal-
media socjali fil-promozzjoni tal-prevenzjoni tal-hela tal-ikel gie enfasizzat ukoll.

I¢-¢ittadini stagsew jekk I-introduzzjoni ta’ taxxa fuq l-ikel mormi fil-bejgh bl-imnut tkunx ghazla li
tista’ tigi kkunsidrata. Id-DG SANTE wiegeb li xi muni¢ipalitajiet introducew incentivi fiskali,
perezempju, skemi biex jitnaqqsu 1-Kostijiet tat-trattament tal-iskart ghall-kumpaniji li jaghtu 1-ikel
b’donazzjoni. I¢-¢ittadini stagsew jekk — minhabba l-impatt pozittiv possibbli tal-ktajjen tal-provvista
qgosra fuq il-prevenzjoni tal-hela tal-ikel — il-Kummissjoni Ewropea tipprevedix bidliet possibbli fil-ligi
tal-kompetizzjoni biex taghmilha obbligatorja ghal xi bejjiegha bl-imnut li jixtru prodotti tal-lokal. Id-
DG AGRI wiegeb li filwaqt li ghaddejja hidma dwar ir-regoli tal-kompetizzjoni relatati b>’mod aktar
wiesa’ mas-sostenibbilta tal-ikel, hemm bzonn ta’ evidenza aktar ¢ara li azzjonijiet bhal dawn ikollhom
impatt pozittiv fuq il-prevenzjoni tal-hela tal-ikel. 1d-DG AGRI ddikjara li 1-Kummissjoni Ewropea se
tanalizza ulterjorment kif tista’ tappogga s-sistemi tal-ikel territorjali fil-kuntest tad-dibattitu usa’ dwar
it-tranzizzjoni lejn sistemi tal-ikel sostenibbli. Fl-ahhar nett, sabiex nimxu ’l quddiem malajr, ic-
¢ittadini enfasizzaw il-htiega ta’ azzjoni bbazata fuq l-evidenza, b’enfasi fuq dak li huma disponibbli
facilment u fejn jistghu jsiru 1-akbar gwadanji kif ukoll bl-adozzjoni ta’ approc¢ sistemiku fil-katina tal-
valur tal-ikel.

6. Prezentazzjoni tar-rakkomandazzjonijiet tal-Panel ta¢-Cittadini Ewropej dwar il-hela tal-ikel
u l-iskambju mal-membri tal-panel (blokka tematika I1: Inizjattivi tan-negozju tal-ikel) (PDF)

Ir-rapprezentanti tal-panel ta¢-Cittadini Ewropej li kienu hadmu fuq il-Blokka Tematika Il (Inizjattivi
tan-negozju tal-ikel) ipprezentaw ir-rakkomandazzjonijiet 8-15 segwiti minn skambju ta’ fehmiet ma’
membri tal-panel li jinkludu rapprezentanti mill-Kummissjoni Ewropea (DG SANTE), mill-Ministeru
tal-Agrikoltura u I-Forestrija Finlandiz, EUROCOMMERCE u mill-Koalizzjoni Internazzjonali dwar
il-Hela tal-lkel.

Fir-rigward tar-rakkomandazzjoni 13, id-DG SANTE ddikjara li hassu mheggeg meta ra l-appogg
gawwi tac-cittadini ghall-istabbiliment, fil-livell tal-UE, ta’ miri kwantitattivi ghat-tnaqqis tal-hela tal-
ikel 1i ghandhom jintlahqu mill-Istati Membri, b’dawn tal-ahhar ikunu liberi li jiddefinixxu 1-mizuri
mehtiega biex jintlahqu dawn il-miri. Dan l-appro¢¢ tressaq fil-proposta legizlattiva adottata mill-
Kummissjoni Ewropea fil-5 ta’ Lulju, li bhalissa ged tigi nnegozjata bejn il-Parlament Ewropew u |-
Kunsill tal-Unjoni Ewropea. Id-DG SANTE nnota li 1-proposta tmur lil hinn mill-istabbiliment ta’ linji
gwida billi tistabbilixxi miri legalment vinkolanti, li jirrikjedu lill-Istati Membri jnaggsu I-hela tal-ikel
fl-ipproc¢essar/fil-manifattura b’10 % u bi 30 % per capita b’mod kongunt fil-livell tal-konsumatur u
fil-konsum. Dan it-tnaqqis ghandu jinkiseb sal-2030 meta mgabbel mas-sena bazi tal-2020. 1d-DG
SANTE spjega wkoll li I-legizlazzjoni tal-UE dwar |-iskart diga tistabbilixxi gerarkija ghall-prevenzjoni
tal-hela tal-ikel, f’konformita mar-rakkomandazzjonijiet tac-¢ittadini, b’mod partikolari 1-
prijoritizzazzjoni tal-uzu ta’ ikel zejjed ghall-konsum mill-bniedem.

Fir-rigward tar-rakkomandazzjoni 8, id-DG SANTE enfasizza li hemm hafna networks u ghodod
digitali disponibbli llum biex jiffacilitaw ir-ridistribuzzjoni ta’ ikel zejjed bejn 1-operaturi tan-negozju
tal-ikel u I-banek tal-ikel/organizzazzjonijiet tal-karita u direttament lill-konsumaturi. L-
organizzazzjoni ta’ skambju bhal dan fil-livell tal-UE ma hijiex fattibbli, b’mod partikolari, ghal ikel li
jkun ged igarreb it-tmiem tal-hajja fuq l-ixkaffa tieghu.

B’referenza ghar-rakkomandazzjonijiet 11, 12, 14, id-DG SANTE kien theggeg meta ra li¢-¢ittadini
jaffermaw mill-gdid il-htiega ta’ approc¢ ibbazat fuq 1-evidenza biex jiggwida I-prevenzjoni effettiva
tal-hela tal-ikel mill-atturi kollha, li jenfasizza I-importanza tal-monitoragg u 1-izgurar tat-trasparenza
tad-data u tar-rizultati miksuba. Bir-rapportar annwali tal-livelli tal-hela tal-ikel mill-Istati Membri, I-
UE tinsab f’pozizzjoni tajba biex izzomm rendikont tal-progress taghha lejn il-miri globali u tal-UE.
Filwagt li I-obbligu li jigu rrapportati 1-livelli tal-hela tal-ikel f’kull stadju tal-katina tal-provvista tal-
ikel, skont metodologija komuni, huwa responsabbilta tal-Istati Membri, l-awtoritajiet nazzjonali
jistghu jadattaw metodologiji bhal dawn ghas-sitwazzjoni u ghall-ispecificitajiet nazzjonali taghhom.
Fir-rigward tal-involviment tal-operaturi tan-negozju tal-ikel fil-gbir tad-data, xi Stati Membri
dijanjozi tal-hela tal-ikel u jistabbilixxu mekkanizmi ta’ prevenzjoni. Fil-livell tal-UE, il-Kummissjoni
Ewropea qed theggeg ukoll impenji mill-operaturi tan-negozju tal-ikel biex inaggsu I-hela tal-ikel
permezz tal-Kodici ta’ Kondotta ghall-Prattiki Responsabbli tan-Negozju u I-Kummer¢jalizzazzjoni tal-
Ikel.

Id-DG SANTE enfasizza li permezz tal-Pjattaforma tal-UE dwar I-FLW, il-Kummissjoni Ewropea
ghandha l-ghan li trawwem il-kondivizjoni tal-ahjar prattiki bbazati fuq l-evidenza. I¢-Centru Kongunt
tar-Ricerka tal-Kummissjoni Ewropea zviluppa qafas ta’ evalwazzjoni biex jghin lill-atturi kollha
jivvalutaw |-effettivita tal-interventi taghhom u jwettqu valutazzjoni perjodika tal-inizjattivi ghall-
prevenzjoni tal-hela tal-ikel implimentati fl-UE. L-Agenzija Ewropea ghall-Ambjent tirriezamina u
tevalwa wkoll fuq bazi regolari I-programmi nazzjonali tal-Istati Membri ghall-prevenzjoni tal-hela tal-
ikel. 1d-DG SANTE tenna li l-progetti ta’ ricerka u innovazzjoni ffinanzjati fil-qafas tal-programm
Orizzont Ewropa tal-UE jipprovdu data u apprendiment biex jghinu sabiex jinfluwenzaw il-prevenzjoni
tal-hela tal-ikel bhat-titjib tal-fehim dwar kif in-normi so¢jali jinfluwenzaw l-imgiba u 1-generazzjoni
tal-hela tal-ikel (il-progett CHORIZO) u I-progett li ghaddej SISTERS, li ged jinvestiga l-innovazzjoni
fl-imballagg marbuta mal-hela tal-ikel u l-implimentazzjoni ta’ kontenituri “intelligenti” ghall-uzu fil-
logistika tal-katina tal-provvista.

II-Ministeru tal-Agrikoltura u |-Forestrija Finlandiz irrikonoxxa I-hidma ferm kostruttiva u utli
mwettga mill-panel tac¢-¢ittadini u rrefera, b’mod aktar specifiku, ghar-rakkomandazzjonijiet 10, 13 u
15. ll-Finlandja ilha tkejjel il-hela tal-ikel mill-2008 u I-lukandi u r-ristoranti huma mehtiega li ma
jarmux l-ikel jekk dan ikun ghadu jista’ jintuza ghall-konsum. Logo (rakkomandazzjoni 10) huwa tip
ta’ simbolu ta’ kwalita u jista’ jkun utli fl-identifikazzjoni tal-kumpaniji 1i jiggestixxi tajjeb I-ikel, u
jaajjem ukoll Kkuxjenza fost il-konsumaturi permezz tal-imballagg tal-ikel. Fir-rigward tar-
rakkomandazzjoni 13, il-Ministeru Finlandiz iddikjara li ghandu jkun hemm harsa generali tajba lejn
il-gerarkija tal-fluss tal-iskart sabiex issir enfasi fuq il-prijoritajiet. Fil-Finlandja hemm politiki u
proceduri fil-livell nazzjonali biex jghinu lil dawk li jehtiegu access ghall-ikel u jappoggaw lill-
kumpaniji 1i jixtiequ jaghtu b’donazzjoni I-ikel, u biex jigbru flimkien kemm lid-donaturi kif ukoll lill-
benefi¢jarji tal-ghajnuna alimentari. B’referenza ghar-rakkomandazzjoni 15, il-Ministeru Finlandiz
enfasizza I-importanza tal-imballagg fil-protezzjoni tal-ikel u fl-izgurar tas-sikurezza alimentari filwaqt
li nnota wkoll il-htiega li jittejjeb 1-imballagg tal-ikel biex titnaggas il-hela tal-ikel, hekk kif gal li 0,5
sa 2 % tal-effetti ambjentali tal-ikel huma marbuta mal-imballagg.

II-EuroCommerce rringrazzjat ghall-istedina, filwaqt li rrikonoxxiet in-natura ta’ ispirazzjoni tal-
ezerc¢izzju, u pprovdiet feedback dwar ir-rakkomandazzjonijiet 9, 12 u 15. 1l-EuroCommerce fakkret
fil-pozizzjoni privileggata tas-settur tal-bejgh bl-imnut u tal-bejgh bl-ingrossa, li jinsab bejn il-provvista
u d-domanda, u ghalhekk kien partikolarment involut fil-prevenzjoni tal-hela tal-ikel. B’referenza ghar-
rakkomandazzjoni 9, il-EuroCommerce sahget 1i 1-hela tal-ikel ma taghmilx sens ekonomiku ghal
negozju peress li tiggenera l-kostijiet u ghalhekk is-settur investa b’mod sinifikanti fit-thassir tal-

provvista, inkluz l-uzu tal-intelligenza artifi¢jali (minbarra d-data dwar il-bejgh) sabiex jithem u
jipprevedi ahjar x’se jinxtara u meta. In-negozji jridu flessibbilta (aktar milli ogfsa legali) sabiex
jirrispondu bl-ahjar mod ghall-bidliet fil-provvista u d-domanda, li huma essenzjali ghall-prevenzjoni
tal-hela tal-ikel. F’dan ir-rigward, il-EuroCommerce enfasizzat |I-importanza tad-djalogu dwar il-katina
tal-provvista. Fir-rigward tal-incentivi fiskali, il-EuroCommerce esprimiet appogg ghal rata zero tal-
VAT ghad-donazzjonijiet tal-ikel, li gabel kienet meqjusa bhala ostaklu. Fir-rigward ta’ sistema
obbligatorja ta’ rapportar, il-EuroCommerce infurmat li hafna mill-membri taghha diga qed
jirrapportaw dwar il-hela tal-ikel fuq bazi volontarja bhala mezz ta’ informazzjoni kemm lill-Klijenti kif
ukoll lill-investituri u biex tigi zgurata t-trasparenza. Diga hemm hafna rekwiziti obbligatorji ghall-
operaturi tan-negozju tal-ikel inkluz dwar ir-rapportar mhux finanzjarju. 11-EuroCommerce nnotat ukoll
— fid-dawl tal-impenji klimati¢i — iz-zieda fl-enfasi fuq il-hela tal-ikel minhabba l-impatt taghha fuq 1-
emissjonijiet ta’ gassijiet serra. [I-EuroCommerce enfasizzat ir-Regolament li gej dwar I-imballagg u 1-
iskart mill-imballagg u indikat ir-rwol importanti li l-imballagg ghandu fl-izgurar tas-sikurezza
alimentari u fil-protezzjoni tal-ikel, u b’hekk jipprevjeni I-hela tal-ikel. II-EuroCommerce sahqet li d-
dagsijiet tal-imballagg iridu jkunu konvenjenti wkoll ghal tipi differenti ta’ konsumaturi (ez. unitajiet
domesti¢i individwali meta mqgabbla ma’ familji kbar). Fir-rigward tal-innovazzjoni fl-imballagg, il-
EuroCommerce fakkret fl-importanza ta’ qafas legizlattiv xieraq sabiex in-negozji jkunu jistghu
jaghmlu I-investimenti u I-prodotti mehtiega jkunu jistghu jidhlu fis-suq.

Il-Koalizzjoni Internazzjonali dwar il-Hela tal-lkel (IFWC) irringrazzjat li¢c-¢ittadini ghall-impenn
u ghall-hidma taghhom u, b’referenza ghar-rakkomandazzjonijiet ghas-settur privat, enfasizzat li r-
rapportar dwar il-kwantitajiet tal-hela tal-ikel mill-atturi kollha tul il-katina tal-provvista huwa krucjali,
u li s-settur privat ged jahdem b’mod attiv fuq l-istandardizzazzjoni tal-metodologiji tal-kejl, inkluz fuq
bazi settorjali (ez. ghall-catering tal-massa). Fir-rigward tal-proposta ta¢-c¢ittadini biex jinholoq logo,
dan jista’ jintuza wkoll biex jigu ppremjati I-kumpaniji li jkejlu u jirrapportaw dwar il-hela tal-ikel u
biex jigi ddefinit pjan ta’ azzjoni ghat-tnaqqis tal-hela tal-ikel. L-IFWC infurmat dwar il-hidma li
ghaddejja biex jigi zviluppat standard ISO dwar kif ghandu jigi gestit it-tnaqqis tal-hela tal-ikel u
enfasizzat I-importanza li tigi appoggata l-implimentazzjoni ta’ standards bhal dawn - perezempju
permezz ta’ tahrig u mizuri ohra - fuq bazi settorjali. L-IFWC spjegat li I-inizjattivi ghall-prevenzjoni
tal-hela tal-ikel jirrikjedu azzjoni minn diversi atturi: perezempju, filwaqt 1i d-doggy bags jistghu
jintuzaw fir-ristoranti, dawn ma jistghux jintuzaw jekk jitqiesu li ma humiex soc¢jalment acc¢ettabbli
mill-konsumaturi. Sabiex jigi indirizzat dan 1-ostaklu, il-mizura mbaghad ikollha tigi appoggata
b’sensibilizzazzjoni, b’nudging u modi simili. L-IFWC enfasizzat |-importanza tas-sensibilizzazzjoni u
I-promozzjoni tal-kollaborazzjoni bejn il-partijiet ikkoncernati biex jigi implimentat qafas ghall-
prevenzjoni tal-hela tal-ikel, b’appogg ipprovdut lill-atturi involuti, perezempju, permezz ta’ ftehimiet
volontarji, kampanji ta’ sensibilizzazzjoni, progetti u networks ta’ ricerka ffinanzjati mill-UE bhall-
Pjattaforma tal-UE dwar I-FLW.

Wara din l-ewwel twegiba mill-membri tal-panel ghar-rakkomandazzjonijiet tac-¢ittadini, il-moderatur
stieden lill-partecipanti tal-laggha biex jaghmlu mistogsijiet (online u offline) li jindikaw ukoll
mistogsijiet u kummenti li saru fic-chat, b’mod partikolari b’referenza ghall-imballagg u ghad-drawwiet
tal-konsumatur.

II-Ministeru tal-Agrikoltura mill-Portugall iddikjara li ma huwiex fattibbli li tinholoq pjattaforma
ghall-inizjattivi tan-negozju tal-ikel fil-livell tal-UE, li tghaqgad in-negozji mal-banek tal-ikel u I-
konsumaturi, minhabba I-logistika tat-trasport involuta. II-Ministeru Portugiz qal li xi Stati Membri diga
implimentaw dan it-tip ta’ pjattaforma fil-livell nazzjonali ghar-ridistribuzzjoni tal-prodotti li huma grib
id-data “uza sa” jew “l-ahjar qabel” taghhom, u stagsa jekk dawn kinux effi¢jenti. Fil-fehma taghhom,



ma hemmx metodologija omogenja wahda ghall-kejl tal-hela tal-ikel fil-livell tal-UE, li tissuggerixxi 1-
htiega ta’ metodologija unika fil-livell tal-Unjoni. 1I-Ministeru Portugiz iddikjara wkoll 1i filwaqt li
jehtieg 1i jitnaggas l-imballagg, dan huwa krucjali wkoll ghall-protezzjoni tal-ikel u ghall-izgurar tas-
sikurezza alimentari u tal-informazzjoni lill-konsumaturi.

Fir-rigward tal-konnessjoni tal-operaturi tan-negozju tal-ikel, tal-banek tal-ikel u tal-konsumaturi
permezz ta’ pjattaformi digitali, il-EuroCommerce wiegbet li ma hijiex favur bazi ta’ data Ewropea
centralizzata u li 1-konnessjoni tal-kumpaniji mal-banek u mal-konsumaturi tal-ikel hija organizzata
ahjar fuq livell lokali jew regjonali, filwaqt li enfasizzat ukoll ir-restrizzjonijiet marbuta mal-logistika
u mal-organizzazzjoni prattika ta’ ridistribuzzjoni bhal din. II-EuroCommerce kkonfermat li inizjattivi
bhal dawn diga jezistu fuq livell lokali i ged jahdmu tajjeb.

Fir-rigward tat-tnaqqis tal-imballagg, il-Ministeru Finlandiz sostna li ghandu jigi evitat l-imballagg
zejjed. Madankollu, ma huwiex possibbli li jigi evitat 1-imballagg kompletament peress li dan huwa
mehtieg biex tigi zgurata s-Sikurezza alimentari.

II-Koalizzjoni Internazzjonali dwar il-Hela tal-lkel enfasizzat li huwa importanti li n-negozji
jingabru flimkien dwar suggetti ta’ prijoritd fejn huma mehtiega investiment u ricerka komuni,
perezempju kif titkejjel il-hela tal-ikel f’settur. L-IFWC iddikjarat li I-ftehimiet volontarji huma
importanti u jirrikjedu l-appogg tal-Istati Membiri fil-livell nazzjonali.

Id-DG SANTE indika li I-Istati Membri, 1i ghamlu progress sinifikanti fit-tnaqqis tal-hela tal-ikel,
stabbilew ftehimiet volontarji mas-settur privat, jigifieri shubijiet pubbli¢i-privati b’miri miftichma
ghat-tnaqqis tal-hela tal-ikel. Il-Pjattaforma tal-UE dwar I-FLW bhalissa qed tivvaluta 1-ftehimiet
volontarji implimentati sal-lum sabiex tikseb u tagsam I-apprendiment minn dawn I-esperjenzi.

Il-moderatur stieden li¢-¢ittadini 1i jaghmlu parti mill-panel biex jaghmlu dikjarazzjonijiet qosra u tal-
ghelugq. I¢-cittadini enfasizzaw li 1-istituzzjonijiet tal-UE ghandhom jizguraw li 1-Istati Membri kollha
jaghmlu progress permezz ta’ appro¢¢ komuni jew aktar standardizzat kif ukoll I-importanza li jigu
ddefiniti pjanijiet ghal zmien qasir, medju u twil u li jigi kkomunikat is-suc¢¢ess miksub. Fir-rigward ta’
dan tal-ahhar, filwaqt li jehtieg li ¢-¢ittadini kollha jkunu involuti, ghandhom isiru sforzi akbar biex
jintlahqu z-zghazagh, b’mod partikolari permezz ta’ mezzi tal-media so¢jali, bl-ghan 1i mhux biss tigi
pprovduta informazzjoni izda biex dawn jigu mmotivati u involuti.

7. Prezentazzjoni tar-rakkomandazzjonijiet tal-panel taé-Cittadini Ewropej dwar il-hela tal-ikel
u l-iskambju mal-membri tal-panel (Blokka Tematika III: Appogg ghall-bidla fl-imgiba tal-
konsumatur) (PDF)

Ir-rapprezentanti tal-Panel ta¢-Cittadini Ewropej li kienu hadmu fuq il-Blokka Tematika III pprezentaw
ir-rakkomandazzjonijiet 16-23 segwiti minn skambju ma’ membri tal-panel li jinkludu rapprezentanti
mill-Kummissjoni Ewropea (DG SANTE), min-Netherlands Nutrition Centre, mill-Independent Retail
Europe u mill-EUFIC.

Id-DG SANTE rringrazzja li¢-¢ittadini ghar-rakkomandazzjonijiet konkreti taghhom u enfasizza li
approc¢ specifiku ghall-pajjiz huwa importanti biex ikun hemm impatt fuq 1-imgiba tal-konsumaturi,
b’interventi u azzjonijiet imwettqa fil-livelli nazzjonali u lokali. 1d-DG SANTE enfasizza li huwa
kru¢jali li jitgiesu d-drawwiet tal-ikel, I-attitudnijiet fejn jidhol 1-ikel u I-hela tal-ikel tal-konsumaturi,
kif ukoll I-gharfien u I-hiliet taghhom fil-gestjoni tal-ikel biex tigi evitata I-hela tal-ikel u I-motivazzjoni
taghhom li jiehdu azzjoni. Appro¢¢ “minn fuq ghal isfel” fil-livell tal-UE ma jkunx mezz effettiv biex
tigi indirizzata 1-hela tal-ikel mill-konsumatur; madankollu, l-azzjonijiet fil-livell tal-UE jfittxu i

jiffacilitaw il-kondivizjoni tal-ahjar prattika, b’mod partikolari permezz tal-Pjattaforma tal-UE dwar I-
FLW u jixprunaw u jappoggaw ukoll l-azzjoni mehuda mill-Istati Membri. Il-proposta legizlattiva tal-
Kummissjoni Ewropea li tistabbilixxi miri ghat-tnaqqis tal-hela tal-ikel ghandha tipprovdi spinta lill-
Istati Membri biex jiehdu azzjonijiet ambizzjuzi u jinvestu fi programmi ta’ bidla fl-imgiba, kif ukoll
isahhu 1-kollaborazzjoni bejn I-atturi tul il-katina kollha tal-provvista tal-ikel u atturi rilevanti ohra
bhall-akkademja, I-NGOs u l-istituzzjonijiet finanzjarji. Il-Jum Internazzjonali ta’ Sensibilizzazzjoni
dwar I-FLW, li jsir kull sena fid-29 ta’ Settembru, jipprovdi opportunita biex wiehed jikkomunika dwar
din il-kwistjoni. FI-2023, il-Kummissjoni Ewropea inkludiet ukoll il-panel ta¢-¢ittadini fit-tixrid taghha
tal-materjali ta” komunikazzjoni.

Id-DG SANTE ddikjara li 1-promozzjoni ta’ fehim u uzu ahjar tal-immarkar tad-data (“uza sa” u “I-
ahjar qabel”) sabiex tigi evitata 1-hela tal-ikel hija wahda mill-ghanijiet tal-Pjattaforma tal-UE dwar |-
FLW, fejn il-membri jikkondividu l-apprendiment taghhom, 1-esperjenza u l-ahjar prattiki f’dan il-
qasam fuq bazi kontinwa permezz tal-Pjattaforma, is-sottogrupp iddedikat taghha u 1-Hub tal-UE ghall-
Prevenzjoni tat-Telf u I-Hela tal-Ikel. B’referenza ghar-revizjoni ppjanata tar-regoli dwar I-immarkar
tad-data (ikkomunikata lill-panel tac¢-cittadini fl-ewwel laqgha tieghu f’Dicembru 2022), il-
Kummissjoni Ewropea esplorat mal-Istati Membri jekk din l-inizjattiva setghetx tigi segwita flimkien
mal-proposta legizlattiva li tistabbilixxi miri ghat-tnaqqis tal-hela tal-ikel. Filwaqt li I-Istati Membri
appoggaw approc¢¢ armonizzat fil-gasam tal-immarkar tad-data, il-bicca 1-kbira sahqu fuq il-htiega li
jkun hemm riflessjoni ulterjuri dwar I-aktar formulazzjoni xierga u |-htiega ta’ aktar ricerka dwar il-
konsumatur, b’xi whud jargumentaw li ghandu jsir aktar investiment biex il-konsumaturi jigu infurmati
ahjar dwar il-kuncetti kurrenti tal-immarkar tad-data. Il-bicca 1-kbira tal-Istati Membri jippreferu wkoll
li jindirizzaw din il-kwistjoni, mhux b’mod izolat, izda bhala parti minn revizjoni usa’ tar-regoli dwar
it-tikkettar tal-ikel li I-hidma ghalihom ghadha ghaddejja.

Fir-rigward tar-rakkomandazzjoni 16, id-DG SANTE elabora li 1-indirizzar tat-telf tal-ikel huwa fuq I-
agenda tal-Pjattaforma tal-UE dwar I-FLW bil-kondivizjoni kontinwa tal-informazzjoni fil-kuntest tas-
Sottogrupp ta’ monitoragg tat-telf u I-hela tal-ikel. I1d-DG SANTE spjega li t-telf tal-ikel fl-azjendi
agrikoli ma huwiex indirizzat skont id-Direttiva Qafas dwar I-Iskart peress 1i materjal bhal dan ma
jitgiesx bhala skart, u li ma hemm l-ebda data affidabbli dwar id-dimensjoni ta’ din il-kwistjoni. 1lI-
Kummissjoni Ewropea tkompli tinvestiga t-telf tal-ikel u tesplora modi kif tipprevenih, filwaqt li tgis
il-hidma mwettqa fl-ambitu ta’ progetti ta’ ricerka rilevanti ffinanzjati mill-UE. Perezempju, il-progett
FOLOU ghandu I-ghan li jipprovdi metodologija robusta ghall-kwantifikazzjoni tat-telf tal-ikel fil-
produzzjoni primarja, b’enfasi fuq it-telf li jsehh mill-punt li I-prodotti jkunu lesti ghall-hsad sakemm
jinhasdu.

In-Netherlands Nutrition Centre rringrazzja lic-¢ittadini ghax-xoghol ta’ ispirazzjoni u rrefera b’mod
aktar specifiku ghar-rakkomandazzjonijiet 17 u 20 relatati mal-kampanji tal-konsumatur. In-
Netherlands Nutrition Centre enfasizza li s-sensibilizzazzjoni tal-konsumaturi u I-offerta ta’ perspettiva
ta’ azzjoni huma krugjali biex jigu mmotivati halli jnaqqsu I-hela tal-ikel. In-Netherlands kisbu tnaqqis
ta’ 23 % fil-hela tal-ikel fl-unitajiet domesti¢i mill-2015 u ged ikomplu bl-isforzi taghhom, b’mod
partikolari permezz tal-organizzazzjoni ta’ kampanja nazzjonali ta’ “Gimgha minghajr hela tal-ikel”.
Il-kampanja, li tigi organizzata min-Netherlands Nutrition Centre u I-fondazzjoni Food Waste Free
United, saret ghall-hames darba f1-2023 bl-involviment ta’ firxa wiesgha ta’ partijiet ikkonc¢ernati u
ffukat fuq ir-rabta bejn il-prevenzjoni tal-hela tal-ikel u l-azzjoni klimatika. Is-success tal-inizjattiva
kien marbut mal-kooperazzjoni attiva bejn il-partijiet ikkoncernati pubbli¢i u privati u mal-gbir flimkien
tar-rizorsi biex tizdied is-sensibilizzazzjoni kif ukoll il-produzzjoni tal-ghodod ta’ kejl edukattiv u
prattiku li jistghu jintuzaw id-dar. In-Netherlands Nutrition Centre heggeg lil Stati Membri ohra biex
jorganizzaw kampanji simili, u rrakkomanda li l-azzjonijiet jigu ffokati fuq gimgha wahda biex is-

suggett jinghata importanza kbira fl-agenda. Madankollu, li tittiched azzjoni fuq perjodu ta’ 7t ijiem ma
huwiex bizzejjed, u huma mehtiega sforzi kontinwi tul il-katina kollha tal-valur tal-ikel sabiex ikun
ehfef ghall-konsumaturi biex jahlu anqas ikel.

Independent Retail Europe rringrazzjat wkoll lic-¢ittadini ghal din il-hidma u enfasizzat 1-importanza
tal-edukazzjoni fit-tnaqqis tal-hela tal-ikel mill-konsumatur u fl-ghajnuna lill-konsumaturi biex
jiggestixxu l-ikel ahjar. L-Istati Membri huma responsabbli mill-edukazzjoni tal-konsumatur. II-
bejjiegha bl-imnut jistghu jagdu rwol flimkien ma’ atturi ekonomici ohra, li jghin biex jinfluwenza,
jassisti u jiffacilita I-prevenzjoni tal-hela tal-ikel permezz ta’ firxa wiesgha ta’ ghodod bhall-
pubblikazzjonijiet u l-applikazzjonijiet. Madankollu, il-bejjiegha bl-imnut ma jistghux jikkontrollaw
dak li I-konsumaturi jiddeciedu li jarmu, u ghalhekk ma jistghux jinzammu responsabbli ghall-hela tal-
ikel fil-livell tal-konsumatur. Fir-rigward tar-rakkomandazzjoni 23 dwar il-promozzjoni tal-prodotti li
daqt se jiskadu, Independent Retail Europe ddikjarat li din diga hija prattika mifruxa peress li 1-bejjiegha
bl-imnut jitilfu I-flus meta ma jbighux 1-ikel. 1l-bejjiegha bl-imnut ghandhom hafna modi differenti kif
jinfurmaw lill-klijenti taghhom (ez. stikers u ghodod ohra ta’ promozzjoni fil-hwienet) u jinsabu fl-
ahjar pozizzjoni biex jidentifikaw 1-aktar modi effettivi biex jaghmlu dan. Imbaghad huwa importanti
li I-prodotti mibjugha jigu kkunsmati mix-xerrejja, inkella I-hela tal-ikel tigi ttrasferita mill-bejgh bl-
imnut lill-unitajiet domesti¢i. Independent Retail Europe spjegat li 1-bejjiegha bl-imnut huma involuti
b’mod attiv fil-prevenzjoni tal-hela tal-ikel permezz tal-gestjoni tal-provvista u d-domanda, il-
promozzjonijiet tal-prezzijiet, ir-ridistribuzzjoni tal-ikel zejjed lill-banek tal-ikel u permezz tal-
applikazzjonijiet, I-ipprocessar ulterjuri ta’ ikel mhux mibjugh (ez. li wiched jaghmel sopop jew meraq
tal-frott). Filwaqt li I-bejjiegha bl-imnut jintrabtu b’mod attiv biex jinfurmaw lill-konsumatur dwar il-
prevenzjoni tal-hela tal-ikel, Independent Retail Europe ma kinitx tal-fehma, madankollu, li I-kampaniji
ta’ prevenzjoni tal-hela tal-ikel ghandhom jigu organizzati madwar jiem ta’ festi kif intqal min-
Netherlands Nutrition Centre.

I1-European Food Information Council (EUFIC) irrefera ghar-rakkomandazzjoni 16 dwar in-nuggas
ta’ hela ta’ ikel mhux mahsud u I-komunikazzjoni ta’ opportunitajiet bhal dawn lill-konsumaturi u lill-
bdiewa. L-EUFIC ta l-ezempju ta’ kampanja ta’ komunikazzjoni fil-belt ta’ Ghent, 1i fiha 1-Kunsill tal-
Ikel, f’kollaborazzjoni ma’ NGO lokali, holoq mappa digitali sabiex jinforma lill-pubbliku dwar fejn
jista’ jmur jaqta’ 1-frott bla hlas. L-EUFIC iddikjara li fi Franza, organizzazzjoni msejha SOLAAL,
tlagqa’ flimkien atturi mis-setturi tal-agrikoltura, tal-industrija tal-ikel u tad-distribuzzjoni biex theggeg
id-donazzjonijiet tal-ikel, inkluz 1-ikel mhux mahsud u, f’kollaborazzjoni mal-Ministeru tal-Agrikoltura
u s-Sovranita tal-Tkel, holqot Jum Nazzjonali ghad-Donazzjoni tal-lkel Agrikolu. Fir-rigward tar-
rakkomandazzjonijiet 18 u 21, I-EUFIC indika li I-edukazzjoni dwar I-ikel fl-iskejjel giet implimentata
f'xi pajjizi, perezempju, fl-Ungerija, fejn I-Awtorita Nazzjonali dwar il-Hela tal-Ikel zviluppat
programm edukattiv u, mill-2017, lahget aktar minn 25,000 tifel u tifla u pprovdiet tahrig u konsulenza
lil 1,800 ghalliem. F’pajjizi ohra bhall-Finlandja, |I-edukazzjoni dwar il-hela tal-ikel hija integrata fil-
kurrikuli fis-suggetti li jindirizzaw is-sostenibbilta ambjentali bhall-istudji ambjentali, il-geografija u I-
ekonomija domestika, u l-awtorita tal-Ikel Finlandiza zviluppat materjali ta’ taghlim relatati. L-
Organizzazzjoni tal-Ikel u I-Agrikoltura tan-Nazzjonijiet Uniti, f’kollaborazzjoni mal-Koalizzjoni
Internazzjonali dwar il-Hela tal-Tkel, zviluppat manwali edukattivi dwar il-hela tal-ikel immirati lejn it-
tfal tal-iskola primarja u sekondarja, disponibbli 10 lingwi fuq is-sit web taghhom. Dawn jghallmu
lit-tfal dwar il-konsegwenzi socjali, ambjentali u ekonomici tal-hela tal-ikel, il-benefic¢ji tat-tnaqqis
tal-hela tal-ikel, x’jista’ jsir b’rabta mal-hela tal-ikel u kif ghandhom jghallmu drawwiet tajbin lill-
familji u lill-hbieb taghhom. Fir-rigward tar-rakkomandazzjoni 19 dwar il-kondivizjoni tal-ikel, I-
EUFIC irrefera ghall-isfidi tas-sikurezza alimentari meta dan isir permezz ta’ pjattaformi digitali. L-
EUFIC ta ezempju ta’ kif dan jista’ jingheleb, billi ghamel referenza ghal frigg komunitarja " Helsinki,

fejn il-konsumaturi jistghu jaghtu b’donazzjoni u jigbru ikel Zejjed u l-persunal jizgura li |I-proc¢eduri
tas-sikurezza alimentari jigu segwiti b’mod korrett (perezempju, jista’ jinghata biss b’donazzjoni ikel
ippakkjat mhux miftuh). L-operazzjonijiet jigu approvati mill-awtorita tal-belt ta’ Helsinki kull sena
biex jigi zgurat li r-riskji ghas-sikurezza alimentari jigu mminimizzati u jigu pprovduti tahrig u ghodod
biex jippermettu lil ohrajn jistabbilixxu friggijiet komunitarji bhal dawn.

Wara din l-ewwel twegiba mill-membri tal-panel ghar-rakkomandazzjonijiet tac-c¢ittadini, il-moderatur
stieden lill-partecipanti tal-laqgha biex jaghmlu mistogsijiet (online u offline), billi ghamel referenza
ghal xi kummenti li waslu relatati mal-attivitajiet edukattivi.

REGAL Normandie ddikjarat li s-sensibilizzazzjoni tal-konsumatur ghandha I-limiti taghha fir-
rigward tal-bidla fl-imgiba u r-rizultati tar-ricerka juru li attivitajiet pratti¢i bhall-wiri ta’ kif wiehed
jista’ jsajjar billi juza I-fdalijiet jista’ jkollu I-akbar impatt.

II-Ministeru tal-Agrikoltura, il-Forestrija u I-lkel tas-Slovenja heggeg il-parteCipazzjoni taz-
zghazagh f’avvenimenti bhad-diskussjonijiet tal-lum mal-panel ta¢c-cittadini. L-xxx tas-Slovenja rrefera
wkoll ghall-iskemi tal-iskejjel ghall-frott, ghall-hxejjex u ghall-prodotti tal-halib, u jissuggerixxi li 1-
ikel moghti b’donazzjoni ghandu jizdied mal-iskema. 1I-Ministeru tas-Slovenja indika li I-bejjiegha bl-
immut jaghtu b’donazzjoni l-ikel Zejjed, madankollu, hemm limitazzjonijiet minhabba n-natura
volontarja ta’ azzjonijiet bhal dawn u ppropona li jsir aktar biex jigu appoggati inizjattivi bhal dawn. Il-
Ministeru tas-Slovenja ddikjara wkoll li |-bdiewa jehtiegu ghodod u alternattivi ohra biex
jappoggawhom fl-indirizzar tal-eccessi fil-produzzjoni tal-ikel (ez. ipprocessar ulterjuri biex jigu evitati
t-telf u I-hela tal-ikel) u li inizjattivi bhal dawn ghandhom jigu inkluzi fil-pjanijiet strategic¢i nazzjonali.
Fl-ahhar nett, 1-xxx tas-Slovenja enfasizza I-importanza tat-tahrig tal-atturi kollha sabiex jintlahqu 1-
ghanijiet mixtieqa.

B’rispons ghall-kummenti mi¢-¢ittadini online, in-Netherlands Nutrition Centre informa li sabiex
jilhqu udjenza wiesgha, 1-organizzaturi tal-Gimgha minghajr Hela tal-Ikel jippruvaw perezempju jiksbu
riklami bla hlas fuq programmi ta’ diskussjoni televizivi. Independent Retail Europe ddikjarat li I-
uzu tal-media so¢jali huwa ta’ importanza kbira biex jintlahqu udjenzi izghar fl-eta u indikat li I-hela
tal-ikel gieli ssehh sempliciment minhabba kwistjonijiet organizzattivi fl-unitajiet domesti¢i kif ukoll
minhabba nuqqas ta’ gharfien jew hiliet dwar kif ghandu jigi gestit, ipprocessat u mahzun 1-ikel, b>’mod
partikolari meta ma jkunx jista’ jintuza fil-hin.

Il-moderatur stieden li¢-¢ittadini li jaghmlu parti mill-panel biex jaghmlu dikjarazzjonijiet qosra u tal-
gheluq. I¢-¢ittadini sahqu l-importanza 1i jintlahqu gruppi fil-mira differenti b’messaggi rilevanti
permezz ta’ mezzi u ghodod xierqa kif ukoll 1i jigi vvalutat I-impatt ta’ komunikazzjonijiet bhal dawn.
Il-prevenzjoni tal-hela tal-ikel ghandha tigi integrata fil-kurrikuli skolasti¢i u ghandu jigu sfruttat il-
potenzjal shih tad-digitalizzazzjoni u tal-intelligenza artifi¢jali. L-Istati Membri ghandhom jitkellmu
aktar ma’ xulxin u juzaw il-pjattaformi rilevanti kollha biex ji¢¢irkolaw l-informazzjoni b’mod wiesa’.
Fl-ahhar nett, i¢-¢ittadini hassewhom fiduc¢juzi li jista’ jkun hemm bidla reali peress li hemm tant nies
li jridu jghinu.

8. Gheluq

F’isem id-Direttorat Generali ghall-Komunikazzjoni, Gaétane Ricard-Nihoul, Vi¢i Kap tal-Unita, I-
Unita tad-Djalogi ma¢-Cittadini, irringrazzja li¢-¢ittadini u lill-parte¢ipanti ghall-kontributi taghhom u
heggithom izommu kuntatt permezz tal-mezzi ta’ komunikazzjoni tal-Kummissjoni Ewropea, b’mod
partikolari I-Hub tal-UE ghall-Prevenzjoni tat-Telf u I-Hela tal-lIkel. B’dan il-mod, i¢-¢ittadini jistghu
jzommu ruhhom infurmati dwar il-progress li jikkoncerna l-proposta legizlattiva tal-Kummissjoni

Ewropea li tistabbilixxi miri ghat-tnaqqis tal-hela tal-ikel u hidma ohra li ghaddejja fil-livell tal-UE kif
ukoll I-implimentazzjoni ta’ pjanijiet ta’ azzjoni nazzjonali mill-Istati Membri.

Hija spjegat li I-Kummissjoni Ewropea qed tidhol f’fazi gdida ta’ involviment tac¢-¢ittadini u li fil-futur
se jigu organizzati aktar panels Ewropej tac-Cittadini dwar diversi suggetti. Hija spjegat li I-
Kummissjoni tixtieq tohloq network ta’ alumni mill-Panels ta¢-Cittadini li jir¢ievu informazzjoni dwar
l-attivitajiet ta’ involviment tac¢-c¢ittadini u jista’ jkollhom ir-rwol ta’ ambaxxaturi. Se tintbaghat
komunikazzjoni specifika li¢c-¢ittadini kollha tal-Panels biex jigi spjegat kif jistghu jkunu parti minn
dan in-network tal-alumni.

Il-President ghalaq il-laggha billi rringrazzja lill-parte¢ipanti kollha u ddikjara 1li d-diskussjonijiet
regghu wrew kif il-prevenzjoni tal-hela tal-ikel tirrikjedi azzjoni fost il-membri kollha tas-socjeta,
kemm fil-livell lokali, nazzjonali u internazzjonali. L-ezempji kondivizi wrew kif l-impenji jistghu jigu
ttrasformati f’azzjoni u 1-hatna networks u opportunitajiet li jezistu biex issir hidma fuq bazi kongunta
f’kwistjoni ta’ importanza fundamentali bhal din ghan-nies, ghas-so¢jeta u ghall-pjaneta kollha kemm
hi. Anke jekk ma kienx hemm qgbil shih dwar il-punti kollha li gew diskussi, hemm impenn ¢ar u jista’
jkun hemm soluzzjonijiet differenti possibbli biex jigu indirizzati 1-kwistjonijiet identifikati. 1I-
President esprima fiducja li, fid-dawl tal-impenn u l-appogg ta¢-cittadini, il-proposta legizlattiva tal-
Kummissjoni Ewropea se tichu spinta u li tista’ tigi adottata malajr u f”forma ambizzjuza mill-Parlament
u mill-Kunsill. Fl-ahhar nett, il-President tenna li, ghad-DG SANTE, id-djalogu ma¢-¢ittadini kien
esperjenza ta’ arrikkiment kbir hafna u rringrazzja li¢c-¢ittadini ghax-xoghol bla heda taghhom kif ukoll
lill-membri tal-Pjattaforma ghad-diskussjoni u I-feedback li pprovdew illum.

